
CEREDIGION

County Council
POLISI DIOGELU

 LWFANS TAI LLEOL 
Dogfen Polisi 

Gwasanaeth Budd-daliadau Ceredigion
Cyflwyniad
Cynllun yw’r Lwfans Tai Lleol o roi Budd-dâl Tai i bobl sy’n byw mewn llety rhent preifat. Nid yw’r cynllun yn cynnwys:

· Tenantiaethau Awdurdodau Lleol
· Tenantiaethau Cymdeithasau Tai 
· Llety â chymorth gan awdurdodau lleol, landlordiaid cymdeithasol, elusennau neu sefydliadau gwirfoddol
· Tenantiaeth a ddechreuodd cyn 15/01/1989

· Tenantiaethau mewn carafannau, cychod preswyl, tai symudol a hosteli
· Tenantiaethau sydd â bwyd a sylw sylweddol.
Telir y Lwfans Tai lleol fel arfer i’r tenant. O dan y Lwfans Tai Lleol, ni all tenant ofyn bod y taliad yn cael ei wneud i landlord i rychwantu’r rhent. 
Canllawiau’r Adran Gwaith a Phensiynau
Yn ei chynllawiau ar weithredu’r Lwfans Tai Lleol, cynghora’r Adran Gwaith a Phensiynau y gallai taliadau uniongyrchol i landlord fod yn briodol lle na fedr tenant dalu neu ei fod yn anhebygol o dalu’r rhent. Yn y rhan fwyaf o achosion, mae’r cyngor yn penderfynu a yw’n briodol talu’r Lwfans Tai Lleol i’r landlord.  
Hefyd ers 01 Ebrill 2011 gall Awdurdodau Lleol wneud taliadau uniongyrchol i landlord os bydd yn ystyried y byddai hynny’n helpu’r tenant gael neu gadw tenantiaeth.  Er mwyn cael neu gadw tenantiaeth dylai’r rhent fod yn fforddiadwy i’r tenant.   

Serch hynny, mae deddfwriaeth Budd-daliadau Tai yn nodi bod yn rhaid i’r Lwfans Tai Lleol gael ei dalu i’r landlord lle:

· y mae gan y tenant ôl-daliadau rhent oleiaf 8 wythnos lawn 

· y gwneir didyniadau o Gymorth Incwm neu Lwfans Ceisio Gwaith y tenant i dalu’r ôl-daliadau rhent 
Polisi Gwasanaeth Budd-daliadau Ceredigion
Bydd y polisi hwn yn sicrhau bod mesurau diogelu yn eu lle ac yn gweithredir yn gywir i leihau’r risg bod y tenantiaid yn cael problem ag ôl-daliadau ac yn colli eu cartref oherwydd cael eu troi allan a thawelu ofnau landlordiaid parthed tenantiaid bregus a’r sawl sy’n anhebygol o dalu. 
Mae’r polisi hefyd yn cynnwys darpariaeth ddiogelu i wneud taliadau uniongyrchol i landlordiaid a gyflwynwyd er mwyn ceisio lleihau rhenti ar gyfer cwsmeriaid Budd-daliadau Tai ar ôl 2011.

Mae’r amgylchiadau lle y byddwn yn ystyried talu’r Lwfans Tai Lleol yn uniongyrchol i landlord, fel a ganlyn:

· Mae’r tenant yn anhebygol o dalu’r rhent oherwydd:
· bod ôl-daliadau rhent ganddynt a’u bod yn gyson wedi methu â thalu 

· bod hanes ganddynt o ôl-daliadau gyda landlordiaid blaenorol.
· Ni all y tenant dalu’r rhent oherwydd:
· bod anawsterau ariannol ganddynt sy’n golygu na fedrant agor cyfrif banc/cymdeithas adeiladu, bod dyledion difrifol ganddynt neu eu bod yn fethdalwyr.  

· Ystyrir eu bod yn fregus ac ni allant reoli eu materion eu hunain. Gallai hynny gynnwys :
· pobl sydd â chyflyrau meddygol megis afiechyd y meddwl, salwch terfynol
· pobl sydd ag anabledd dysgu
· pobl sydd ag anabledd corfforol neu a allai fod yn gaeth i’r tŷ 
· anllythrennedd neu’r anallu i siarad Saesneg neu cymraeg
· pobl sydd yn gaeth i alcohol/cyffuriau neu hapchwarae
· pobl sy’n dianc rhag trais yn y cartref ac sydd â chefnogaeth naill ai’r heddlu neu asiantaeth statudol neu wirfoddol
· pobl sydd wedi gadael y carchar ac sydd yn cael cymorth sefydliad neu asiantaeth briodol
· pobl sydd â newid dros dro yn eu bywydau megis perthynas sydd wedi chwalu neu brofedigaeth a allai olygu bod angen cymorth arnynt yn y tymor byr.
Nid yw’r rhestr hon yn cynnwys popeth a gallai fod achosion eraill o fregusrwydd sy’n atal y tenant rhag cael y Lwfans Tai Lleol ar ffurf taliadau uniongyrchol.  Ystyrir pob cais yn ôl ei rinweddau ac ni fydd un polisi cynhwysfawr i bawb sy’n fregus. 
· Ers 1 Ebrill 2011 os bydd yn helpu’r tenant gael neu gadw tenantiaeth:

· mae rhenti contractol wedi eu gosod ar lefel sy’n fforddiadwy i’r tenant tra mae’n cael Budd-dal Tai 

Bwriad y polisi yw: 

· darparu mesur i ddiogelu tenantiaid bregus a rhoi tawelwch meddwl iddynt y bydd eu Budd-dâl Tai a’u rhent yn cael eu talu
· atal ôl-daliadau rhent a rhoi tenantiaid mewn perygl o gael eu troi allan
· helpu i gynnal tenantiaethau i denantiaid bregus
· helpu tenantiaid i gymryd cyfrifoldeb am gael Lwfans Tai Lleol drwy daliadau uniongyrchol, lle bo’n briodol
· helpu i gyfeirio tenantiaid at asiantaethau eraill lle bo rhaid a rhoi cyfle a chymorth i bobl reoli eu materion eu hunain
· tawelu meddwl landlordiaid y bydd eu rhent yn cael ei dalu os bydd ganddynt denantiaid bregus 
· gweithio â landlordiaid lle y mae’r tenant yn methu yn gyson â thalu’r rhent
· gwneud penderfyniadau rhesymol, teg a chyson
· hyrwyddo proses dryloyw a syml a ddeallir yn eang
· trin pob achos yn unigol heb wneud tybiaethau am sefyllfa pobl
· gweithio’n agos â’r sector statudol a gwirfoddol i gefnogi aelodau bregus ein cymunedau a chyfrannu at atal digartrefedd
· helpu pobl i wneud y trosiant o beidio â gweithio i weithio a chefnogi a chynghori pobl drwy’r broses
· Ategu at y gwaith a wneir gan adeiniau / adrannau eraill o fewn y Cyngor parthed dyrannu tai, tai rhent yn y sector preifat gan gynnwys tai amlfeddiannaeth (HMO’s), cefnogi pobl ac iechyd yr amgylchedd ayb.
Ni fwriedir i’r polisi: 

· ddisodli cymorth y gallai’r tenantiaid fod yn ei gael i reoli eu materion a’u cyllid dyddiol
· cael ei ddefnyddio gan landlordiaid i osgoi a chamddefnyddio nodau ac amcanion y Lwfans Tai Lleol
· bod yn bolisi cynhwysfawr i sefydliadau sy’n rhoi cymorth i denantiaid preifat
· tanseilio’r gwaith da y mae adeiniau/adrannau eraill y Cyngor eisoes yn ei wneud

· tanseilio hawliau tenantiaid i dderbyn tâl yn uniongyrchol .

Proses gwneud penderfyniadau – Ôl-daliadau/anhebygrwydd o dalu
a. Cais yn dod i law
Anogir bod landlordiaid yn hysbysu’r gwasanaeth ar y cyfle cyntaf os nad yw tenant yn talu’r rhent. 
Bydd y tenant, y landlord neu gynrychiolydd y tenant yn gwneud cais am dâl uniongyrchol o Lwfans Tai Lleol i’w wneud i’r landlord. 
Lle y gwneir cais am dâl uniongyrchol ar sail ôl-daliadau rhent, bydd angen darparu tystiolaeth gan y landlord a chytundeb y tenant. 

b. Crynhoi tystiolaeth
Bydd y Swyddog Asesu yn crynhoi rhagor o wybodaeth a thystiolaeth sy’n angenrheidiol i wneud penderfyniad gwybodus.

Rhoddir un mis calendr i’r landlord a’r tenant ddarparu unrhyw wybodaeth / tystiolaeth y gofynnwyd amdanynt. 

Wrth ystyried unrhyw dystiolaeth, bydd y swyddogion yn cymryd y canlynol i ystyriaeth:
· Ymddygiad y tenant yn y gorffennol; er enghraifft, a fu ganddynt ôl-daliadau o’r blaen, a ydynt yn methu taliadau yn gyson neu a oes ganddynt unrhyw fynegeion dyledion sylfaenol sy’n wybyddus.

· A yw landlordiaid yn gwneud y fath geisiadau yn unig o ran eu buddiant ariannol eu hunain.
c. Gwneud penderfyniad
Ar sail yr holl wybodaeth a grynhowyd, bydd y Swyddog Asesu yn penderfynu a yw talu’r budd-dâl yn uniongyrchol i’r landlord o’r budd gorau i’r tenant.

Bydd y Swyddog Asesu yn cyfrifo sawl wythnos y byddai’n ei gymryd i’r tenant glirio unrhyw ôl-daliadau drwy gynllun talu amgen i bennu cyfnod adolygu realistig.

Mewnbynnir y rhesymau am unrhyw benderfyniad ar y system Comino drwy gyfrwng nodyn am yr achos a dylid rhoi dyddiad dyddiadur ar y system Academy i adolygu’r achos ar yr adeg briodol gan y Swyddog Asesu. 
Dewisir yr opsiwn “ôl-daliadau rhent” fel rheswm taledigion er mwyn ei gynnwys ar unrhyw adroddiad am y Lwfans Tai Lleol. 
Telir y Lwfans Tai Lleol i’r Landlord.

· Yn achos y tenantiaid hynny lle y pennwyd ôl-daliadau neu y tybir eu bod yn anhebygol o dalu eu rhent i’w landlord:
· gwneir taliadau yn uniongyrchol i’r landlord
· adolygir y penderfyniad o fewn amserlen a bennir gan y Swyddog Asesu 
· Cyfeirir y tenant at gymorth a chyngor parthed help ariannol.
Telir y Lwfans Tai Lleol i’r Tenant
· Os bydd Swyddog Asesu wedi penderfynu nad oes ôl-daliadau rhent gan y tenant, neu os temlir na fyddent yn talu eu rhent, gwneir y taliadau i’r tenant  

· Cynghorir y tenantiaid am bwysigrwydd talu eu rhent i’w landlord a’r canlyniadau os na wnant hynny. 

· Hefyd, cyfeirir tenantiaid at sefydliadau eraill a allai gynnig cymorth a chyngor mewn meysydd eraill sy’n briodol i’w hanghenion neu anghenion eu teuluoedd.

d. Rhoi gwybod i’r partïon yr effeithir arnynt
Pan fo penderfyniad wedi’i wneud, rhoddir gwybod i’r partïon yr effeithir arnynt yn ysgrifenedig gan ddefnyddio’r llythyrau hysbysu a ddatblygwyd ar y system Comino, ochr yn ochr â’r llythyrau hysbysu safonol.  Dylid nodi’r hawliau apêl yn glir.
Proses gwneud penderfyniadau – Tenantiaid Bregus / Anawsterau Ariannol
a. Cais yn dod i law
Bydd y tenant, y landlord neu gynrychiolydd y tenant yn gwneud cais i’r Lwfans Tai Lleol gael ei dalu yn uniongyrchol i’r landlord.
Lle y daw cais i law am daliad uniongyrchol ar sail bregusrwydd neu anhawster ariannol oddi wrth gynrychiolydd y tenant, rhaid bod awdurdod ysgrifenedig y tenant gan y trydydd parti i weithredu ar ei ran.
Rhaid i’r cais gynnwys tystiolaeth ysgrifenedig ym mhob achos, oddi wrth ffynhonnell briodol, i gefnogi’r cais. 
Gweler atodiad A am dystiolaeth a ffynhonellau derbyniol i gefnogi cais ar sail bregusrwydd.

b. Crynhoi Tystiolaeth
Bydd y Swyddog Asesu yn crynhoi rhagor o dystiolaeth, yn cynnal cyfweliad (lle bo rhaid), yn gwneud penderfyniad, yn monitro ac adolygu pob achos. Mae’r broses yn caniatáu llwybr carlam, cysondeb penderfyniadau ac elfen o barhad i bobl fregus. 
Gallai rhagor o wybodaeth fod yn angenrheidiol a gellir gofyn am hynny gan y tenant, cynrychiolydd y tenant neu’r landlord dros y ffôn yn y lle cyntaf.  Serch hynny, gellir ysgrifennu at y naill neu’r llall o’r partïon, neu at bob un ohonynt, i ddarparu mwy o wybodaeth i gefnogi unrhyw gais, gan roi un mis calendr i ateb.  Os na ddaw dim ateb o fewn yr amser hwn, gellid cymryd camau olrheiniol gan y gallai absenoldeb ateb fod yn arwydd o fregusrwydd tenant.  

Os teimlir bod rhaid, trefnir cyfweliad â’r tenant, cynrychiolydd y tenant, y landlord, neu bob un o’r partïon i fodloni’r dystiolaeth sydd ei hangen i wneud y penderfyniad priodol.  Mewn rhai amgylchiadau, gallai mai dim ond tystiolaeth gyfyngedig fydd ar gael. Yn yr achosion hyn, bydd y penderfyniad terfynol yn unol â disgresiwn y Swyddog Asesu a fydd yn gweithredu yn ôl “synnwyr cyffredin”.  Bydd unrhyw benderfyniad o’r budd gorau i’r tenant.  
c. Gwneud penderfyniad
Ar sail yr holl dystiolaeth a grynhowyd, bydd y Swyddog Asesu yn penderfynu a yw talu’r budd-dâl yn uniongyrchol i’r landlord o’r budd gorau i’r tenant.  Mewnbynnir y rhesymau dros unrhyw benderfyniad ar y system Comino drwy gyfrwng nodyn o’r achos a dylid rhoi dyddiad dyddiadur ar y system Academy i adolygu’r achos gan y Swyddog Asesu ar adeg briodol. 
Bydd pob cais yn arwain at un o’r penderfyniadau canlynol:

Telir y Lwfans Tai Lleol i’r Landlord.

· Yn achos tenantiaid sydd ag anawsterau ariannol ac sydd heb y gallu i agor cyfrif banc, â dyledion difrifol, Dyfarniadau Llysoedd Sirol neu fethdaliad. 

Bydd angen cyfeirio’r tenant at sefydliadau eraill, megis Canolfan Cyngor ar Bopeth, y Llinell Ddyledion Genedlaethol i geisio cymorth a chyngor.  Bydd y Swyddog Asesu yn gosod cyfnod adolygu, 6 mis fel arfer, er mwyn caniatáu amser i’r tenant gael rhwydd hynt i unrhyw gymorth a chyngor er mwyn cyrraedd sefyllfa lle y gallent gael y Lwfans Tai Lleol yn y dyfodol ar ffurf taliadau uniongyrchol. 
· Yn achos tenantiaid lle y pennwyd eu bod yn fregus ac na fedrant reoli eu materion eu hunain .
Bydd y Swyddog Asesu, drwy ymgynghori â’r holl bartïon ac ystyried math a hyd y cymorth a roddwyd i’r tenant, yn penderfynu a yw’r bregusrwydd  yn un tymor byr neu dymor hir.  Bydd y penderfyniad hwn yn pennu’r cyfnod pan adolygir yr achos. Serch hynny, mewn rhai achosion, ni fydd y sefyllfa yn newid a gellid adolygu achosion, felly, yn flynyddol. 
Telir y Lwfans Tai Lleol i’r tenant
Os bydd y Swyddog Asesu wedi penderfynu nad yw sefyllfa’r tenant yn ddigon difrifol i wneud taliad uniongyrchol i’r landlord, gwneir taliadau i’r tenant.  Cynghorir y tenantiaid o bwysigrwydd talu eu rhent i’r landlord a’r canlyniadau os na wnânt hynny. Hefyd cyfeirir tenantiaid at sefydliadau eraill a allai gynnig cymorth a chyngor mewn meysydd eraill sy’n briodol i’w hanghenion neu anghenion eu teuluoedd.
d. Rhoi gwybod i’r partïon yr effeithir arnynt
Pan fo penderfyniad wedi’i wneud, rhoddir gwybod i’r partïon yr effeithir arnynt yn ysgrifenedig, gan ddefnyddio’r llythyrau hysbysu a ddatblygwyd ar y system Comino, ochr yn ochr â’r llythyrau hysbysu safonol.  Dylid nodi’r hawliau apêl yn eglur.  
Y broses benderfynu – helpu cael neu gadw tenantiaeth

a. Derbyn cais 
Bydd y tenant, y landlord neu gynrychiolydd y tenant yn gwneud cais am gael y Lwfans Tai Lleol wedi ei dalu’n syth i’r landlord.

Os gwneir cais am daliad uniongyrchol er mwyn helpu gyda’r denantiaeth neu er mwyn ei chadw, bydd angen tystiolaeth gan y landlord a chytundeb y tenant. 
b. Casglu Tystiolaeth 

Caiff y landlord a’r tenant un mis calendr i ddarparu unrhyw wybodaeth neu dystiolaeth a fydd yn ofynnol. 

Tenantiaethau Cyfredol 

Bydd angen i’r Swyddog Asesu gadarnhau bod gostyngiad gwirioneddol wedi bod yn y rhent y mae’r landlord yn ei godi a bod y rhent contractol gostyngol yn fforddiadwy gan y tenant. 

Beth yw lefel o Rent Fforddiadwy?

Fel rheol byddai lefel rhent fforddiadwy yr un fath â chyfradd y Lwfans Tai Lleol neu’n is.

O dan amgylchiadau eithriadol gallai’r rhent fod yn uwch na chyfradd y Lwfans Tai Lleol, ond, byddai angen dangos yn glir bod y rhent wedi ei ostwng ac y gallai’r tenant fforddio’r rhent newydd.

Tenantiaethau Newydd 

Bydd angen i’r Swyddog Asesu gadarnhau bod y rhent ar lefel gyfredol y Lwfans Tai Lleol, neu’n is, ac yr oedd y rhent yn arfer bod yn uwch.  Os yw’r rhent yn uwch na chyfradd ddiweddaraf y Lwfans Tai Lleol bydd yn rhaid i chi fod yn sicr bod y sawl sy’n hawlio’n rhesymol yn gallu fforddio talu’r gwahaniaeth drosto ei hun.   

c. Gwneud Penderfyniad 

Ar sail yr holl dystiolaeth a gesglir Swyddog Asesu bydd y Swyddog Asesu’n penderfynu a ellir talu budd-dal yn syth i’r landlord er mwyn helpu neu gadw tenantiaeth.

Os yw’n hysbys bod y landlord wedi gosod i gwsmeriaid Budd-dal Tai am renti fforddiadwy heb daliadau uniongyrchol byddai’n rhesymol disgwyl y byddai’n cymryd tenantiaid newydd heb y taliadau uniongyrchol. Nid yw’n fwriad gyda’r trefniant i wneud taliadau uniongyrchol i landlordiaid yn rhywbeth arferol.
Ni ddylai’r Swyddog Asesu ddefnyddio’r trefniant diogelu onid yw’n sicr bod y rhent wedi ei leihau a’i fod yn fforddiadwy neu na fyddai’r tŷ wedi ei osod heb daliadau uniongyrchol ac mae’r rhent yn fforddiadwy.

Dylid rhoi’r rhesymau dros unrhyw benderfyniadau ar y system Comino ar ffurf nodyn achos.

Unwaith y mae taliadau uniongyrchol yn cael eu gwneud er mwyn helpu neu gadw tenantiaeth byddant yn parhau nes aiff y rhent yn anfforddiadwy.  (Gweler ‘Adolygu Penderfyniad’). 

d. Hysbysu’r partïon a effeithir 

Unwaith y mae penderfyniad wedi ei wneud i dalu Budd-dal Tai’n syth i’r landlord er mwyn helpu neu gadw tenantiaeth, dylid hysbysu’r cwsmer a’r landlord yn y ffordd arferol. Hefyd, mae angen i’r cwsmer a’r landlord fod yn ymwybodol bod taliadau uniongyrchol yn amodol ar gadw’r rhent ar lefel fforddiadwy tra bydd y cwsmer yn byw yn y cyfeiriad dan sylw. Gallai unrhyw gynnydd yn y rhent effeithio ar y penderfyniad i wneud taliadau i’r landlord.  (Gweler ‘Adolygu Penderfyniad’).
Adolygu Penderfyniad
Cysylltir â’r tenant a/neu’r cynrychiolydd eto 4 wythnos cyn diwedd y cyfnod adolygu i bennu a yw eu sefyllfa wedi newid ac a allant gael y Lwfans Tai Lleol wedi’i dalu’n uniongyrchol. 
Ni fydd rhaid i’r tenantiaid gwblhau ffurflen gais. Yn y lle cyntaf, byddwn yn ysgrifennu at y tenant neu at eu cynrychiolydd / gweithiwr cefnogol i gael diweddariad o’r sefyllfa.

Dalir ati i dalu’r landlord yn uniongyrchol tan y bydd y broses adolygu wedi’i chwblhau.

Os na fydd y sefyllfa wedi newid, pennir cyfnod adolygu arall.  Serch hynny, os clustnodir ar unrhyw adeg yn ystod y broses adolygu bod angen mwy o gymorth a chyngor ar y tenant, cyfeirir y tenant at y sefydliad perthnasol. 
Lle y mae amgylchiadau’r tenant wedi newid sy’n golygu y gallant dderbyn cyfrifoldeb taliadau uniongyrchol a thalu’r rhent i’r landlord, byddwn yn gwneud penderfyniad newydd i dalu’r Lwfans Tai Lleol i’r tenant.
Os gwneir taliadau i’r landlord er mwyn helpu neu gadw tenantiaeth, bydd y Swyddog Asesu’n adolygu’r penderfyniad i dalu’n uniongyrchol yn ddi-oed o dan yr amgylchiadau isod:

· Os oes cynnydd yn y rhent sy’n daladwy gan y tenant; neu

· Os oes newid ym maint yr aelwyd sy’n newid nifer yr ystafelloedd gwely sy’n angenrheidiol gan arwain at ddiffyg o ran y rhent 

Apeliadau
Gall y tenant neu’r sawl a wnaeth y cais neu’r atgyfeiriad ofyn i’r Cyngor adolygu unrhyw benderfyniad a wnaed parthed talu’r Lwfans Tai Lleol yn uniongyrchol.
Gallant:

· ofyn am esboniad o’r penderfyniad
· gofyn i’r Cyngor ail-ystyried y penderfyniad
· apelio yn erbyn y penderfyniad.
Ym mhob achos, rhaid i’r person gysylltu â’r Cyngor yn ysgrifenedig gyda’u rhesymau o fewn un mis i ddyddiad y penderfyniad. Wedyn, byddwn yn edrych ar y penderfyniad eto. 
Atodiad A

Mynegeion Bregusrwydd
	Meini Prawf Bregusrwydd
	Enghreifftiau o dystiolaeth ysgrifenedig sydd eu hangen 

	Anabledd Dysgu
	· Meddyg Teulu
· Gwasanaethau Cymdeithasol
· Gweithwyr Gofal
· Adran Gwaith a Phensiynau

	Cyflwr Meddygol h.y. problemau iechyd meddwl
	· Meddyg Teulu

· Gwasanaethau Cymdeithasol

· Gweithwyr Gofal
· Ysbyty
· Adran Gwaith a Phensiynau 

· Sefydliadau Cymorth

	Problemau Caethiwed h.y., Cyffuriau, Hapchwarae, Alcohol
	· Meddyg Teulu

· Gwasanaethau Cymdeithasol

· Ysbyty
· Heddlu
· Gweithwyr Gofal
· Sefydliadau Cymorth

	Dianc rhag Trais yn y Cartref
	· Meddyg Teulu

· Heddlu
· Gwasanaethau Cymdeithasol

· Sefydliadau Cymorth 

· Adran Gwaith a Phensiynau

	Pobl sy’n Gadael Gofal / sengl < 25 oed yn ddigartref

	· Meddyg Teulu

· Gwasanaethau Cymdeithasol

· Tîm Digartrefedd
· Sefydliadau Cymorth / Elusennau Digartrefedd

	Pobl sy’n Gadael Carchar
	· Gwasanaethau Cymdeithasol

· Gwasanaeth Prawf
· Sefydliadau Cymorth

	Dyledion Difrifol h.y. Dyfarniadau Llys Sirol
	· Llysoedd
· Banciau / Cymdeithasau Adeiladu
· Cyfreithwyr
· Credydwyr
· Sefydliadau Cymorth h.y. Canolfan Cyngor ar Bopeth, 

	· Methdaliad nas Rhyddhawyd
	· Dogfennau Gorchymyn Llys

	Anallu i agor Cyfrif Banc
	· Tystiolaeth gan fanciau / cymdeithasau adeiladu
· Rheoli Arian / Canolfannau Lles a Gwybodaeth

	Lle y mae’r Adran Gwaith a Phensiynau yn gwneud didyniadau o fudd-daliadau a thalu’r cwmni cyfleustodau yn uniongyrchol
	· Adran Gwaith a Phensiynau
· RATS

· Canolfan Byd Gwaith

	Tenant yn cael arian Cefnogi Pobl
	· Sefydliadau Cymorth 

· Meddyg Teulu

· Gwasanaethau Cymdeithasol

· Adran Cefnogi Pobl

